
ABSTRAK

Dalam kajian ini, teknik histopatologi telah di jalankan untuk melihat kesan jangkitan
nodavirus daripada sampel tisu ikan siakap, Lates calcarifer yang didapati daripada pusat
penetasan Institut Penyelidikan Mrin Borneo . Sebanyak 17 sampel ikan yang berumur 15
hari selepas penetasan telah digunakan. Dua perubahan telah dapat dilihat daripada sampel
ikan ini iaitu vakuolasi dan degenerasi. Vakuolasi adalah pembentukan granul pada sel yang
terdapat di lapisan sitoplasma manakala degenerasi adalah kemerosotan sel nukleus
membahagi kepada tisu baru. Kajian menunjukkan vakuolasi mula berlaku di lapisan
ganglion (LG) dan lapisan sinaptik dalam (LSD) pada sampel ikan yang berumur 40 hari
selepas penetasan manakala degenerasi mula berlaku di lapisan ganglion (LG) dan lapisan
sinaptik dalam (LSD) pada ikan yang berumur 65 hari selepas penetasan, Kedua-dua

pemerhatian ini dibuat dengan menggunakan mikroskop cahaya pada pembesaran X40 dan
X1000.



ABSTRACT

In this study, histopathology technique had been used to see the effect of Nodavirus from the
fish tissue sample, sea bass, Lates calcarifer that was collected from Bomeo Marin Institute.
17 fish samples of the age 15 days after hatching was used. 2 types of changes were observed
namely vacuolation and degeneration. Vacuolation is a formation of granules in celis that was
found in cytoplasm while degeneration is the decreasing of nucleus cell from dividing to new
cells. From this study, it was found that vacuolation started from the age 40 after hatching in
ganglion layer (GL) and inner synaptic layer (ISL) of the retina. On the other hand,
degeneration starts to occur at the age 65 days after hatching in ganglion layer (GL) and inner

synaptic layer (ISL). Both observations were done by using light microscope at magnification
of X40 and X1000.

BAB 1

PENDAHULUAN

Malaysia merupakan negara yang terletak di garisan khatulistiwa dan mempunyai iklim
yang lembab sepanjang tahun. Keadaan ini menyebabkan pertumbuhan plankton di
perairan kawasan semenanjung Malaysia dan kawasan perairan di sekitar Sabah dan
Sarawak, scterusnya menggalakkan pembiakan ikan-ikan. Oleh sebab ini, Malaysia
menjadi pengeluar utama dalam industri perikanan. Industri perikanan di Malaysia
menyediakan dua per tiga daripada jumlah protein haiwan yang digunakan oleh penduduk
di Malaysia. Di Malaysia, penggunaan ikan di kalangan rakyat Malaysia menunjukkan
aliran meningkat. Pada 1990, kadar per kapita penggunaan ikan ialah 35 kilogram setahun
dan ia dijangka meningkat kepada 56 kilogram setahun pada 2010.



Sektor perikanan memainkan peranan yang penting sebagai penyumbang utama
ikan selaku sumber makanan dan protein yang penting kepada negara dan menyediakan
peluang pekerjaan kepada 89,453 orang nelayan dan 21,507 orang penternak ikan.
Industri perikanan pada tahun 2004 telah menghasilkan 1,537,988 tan metrik pengeluaran
ikan yang bernilai RM 5505.9 juta. Ini termasuk 456 juta ekor ikan hiasan yang bernilai
RM 106.03 juta.

Pengeluaran ikan pada tahun 2004 mencatatkan peningkatan sebanyak 3.64% dari
segi pengeluaran dan sebanyak 6.17% dari segi nilai berbanding tahun-tahun sebelumnya.
Tangkapan ikan di Malaysia boleh dibahagikan kepada tiga sektor iaitu perikanan marin,
perikanan pantai dan perikanan laut dalam. Pengeluaran perikanan bagi tangkapan ikan
marin menyumbang 1,331,645 tan metrik atau 87% daripada pengeluaran ikan negara
yang bernilai RM 42414 juta. Sektor perikanan laut dalam telah menyumbang 271,495

tan metrik iaitu 17.6% daripada keseluruhan pengeluaran ikan negara.

Sektor perikanan di Malaysia terutamanya di Sabah memainkan peranan penting
sebagai penyumbang utama ikan selaku sumber makanan dan protein yang penting
kepada negara dan menyediakan peluang pekerjaan kepada nelayan dan penternak ikan
memandangkan Sabah terletak di tengah-tengah salah satu daripada dua belas lokasi
biodiversiti yang terbesar di dunia, kaya dan mempunyai kepelbagaian sumber-sumber
semulajadi. Menurut Menteri Pertanian dan Industri Makanan Negeri, Datuk Haji Abdul
Rahim Ismail, dalam ucapannya di Kinarut pada 8 Mei 2006 berkata, menjelang tahun

2010, mengikut unjuran yang telah ditetapkan oleh Kerajaan Pusat, Negeri Sabah boleh



menyumbang lebih kurang 207,200 tan metrik keluasan akuakultur bernilai hampir
RM2.5 bilion. Selain daripada itu, katanya lagi, Negeri Sabah mempunyai potensi untuk
menjadi jelapang akuakultur (aquaculture bowl) di negara ini dan potensi ini telahpun
diiktiraf oleh Jabatan Perikanan Malaysia.

Sabah juga mencatatkan jumlah penangkapan ikan yang tinggi pada tahun 2004
iaitu 190,371 tan metrik daripada tangkapan laut, iaitu 77% daripada jumlah pengeluaran
ikan negara, 40,088 tan metrik daripada akuakultur laut jaitu sebanyak 13% daripada
pengeluaran negara manakala tangkapan ikan bagi akuakultur air tawar adalah 5596 tan
metrik yang merupakan 7% daripada pengeluaran ikan negara. Jumlah keseluruhan
tangkapan 236,055 tan metrik. Sabah membekalkan hasil perikanan ke Semenanjung

Malaysia dan pasaran eksport. Eksport hasil perikanan pada tahun 2004 adalah bernilai
RM190 juta,

Oleh kerana industri perikanan penting di Malaysia, kerajaan telah mengambil
langkah untuk menternak ikan secara sangkar serta mengeluarkan benih ikan. Antara
benih ikan yang dikeluarkan adalah ikan siakap dan kerapu di mana ikan jenis ini
mempunyai nilai komersial yang tinggi. Akuakultur sangkar ikan telah berkembang
dengan pesat sejak 20 tahun yang lalu dan merupakan satu kaedah yang popular

digunakan dalam sektor ternakan ikan di perairan tasik, bekas lombong, teluk dan di
persisiran pantai yang terlindung,



Statistik menunjukkan sumbangan perikanan laut pada tahun 2000 adalah 1,454
tan metrik setahun manakala pengeluaran perikanan akuakultur adalah 168 tan metrik
setahun. Bagi tahun 2005, sumbangan perikanan laut meningkat kepada 1,575 tan metrik
setahun manakala sumbangan perikanan akuakultur adalah 250 tan metrik setahun.
Kerajaan menjangkakan pengeluaran ikan laut pada tahun 2010 adalah 2,071 tan metrik

setahun manakala pengeluaran perikanan akuakultur adalah 662 tan metrik setahun
(Rancangan Malaysia ke-9).

Masalah utama yang dihadapi dalam industri perikanan terutamanya kepada
penternak —penternak ikan sangkar adalah masalah jangkitan virus. Jangkitan virus yang
banyak dilaporkan menjangkiti ikan adalah penyakit viral nekrosis sistem saraf yang
disebabkan oleh nodavirus. Masalah ini menyebabkan kualiti ikan berkurang seterusnya

mengurangkan kadar pengeluaran ikan negara.

1.1 Objektif kajian

Oleh itu, objektif kajian ini adalah
i) Mempelajari teknik-teknik histologi untuk mengenalpasti tisu yang dijangkiti oleh

VNN.

if) Mengenalpasti perubahan serta kesan yang berlaku pada tisu retina ikan yang
disebabkan oleh VNN.

iii) Menentukan peringkat umur ikan yang dijangkiti VNN.



BAB2

ULASAN LITERATUR

2.1 Nodavirus

Nodavirus berasal daripada keluarga Nodaviridae yang mempunyai dua genus iaitu
alfanodavirus dan betanodavirus (Gomez et. al., 2006). Alfanodavirus majoritinya
menjangkiti serangga manakala betanodavirus menjangkiti hidupan marin.
Alfanodavirus dan betanodavirus adalah virus yang kecil dengan saiz 25-30 nm, tidak
bersampul, berbentuk bulat dan mempunyai simetri ikosahedral (Munday & Nakai
1997; Peducasse et. al., 1999; lkenaga et. al., 2002; Grove et. al. 2003). Betanodavirus
mempunyai bebenang tunggal RNA positif yang mempunyai dua segmen RNA iaitu
RNA 1 dan RNA 2 di mana RNA 1 mempunyai 3100 nukleotida dan berfungsi dalam
mengkodkan RNA polimerase yang bergantung kepada RNA (RdRp). RNA 2 pula

mempunyai 1400 nukleotida dan berfungsi dalam mengkodkan lapisan luar protein.

Selain itu terdapat juga subgenom yang terhasil daripada replikasi RNA iaitu RNA 3.

RNA 3 mempunyai 398 nukleotida dan berfungsi dalam mengkodkan protein kecil.

Perbandingan antara alfa dan betanodavirus menunjukkan homologi bagi

alfanodavirus pada peringkat nukleotida dan asid amino bagi RNA1 dan RNA2 adalah

30% rendah berbanding betanodavirus (Nishizawa et al 1995).

Menurut Barker et al (2002), betanodavirus juga dikenali sebagai piscine
nodavirus. Betanodavirus dikelaskan kepada empat kumpulan genotip berdasarkan
susunan nukleotida iaitu striped jack nervous necrosis virus (SINNV), tiger puffer
nervous necrosis virus (TPNNV), barfin flounder nervous necrosis virus (BFNNV)
dan red spotted grouper nervous necrosis virus (RGNNV) (lkenaga et al. 2002; Lin et
al. 2001). Kumpulan-kumpulan ini diberi nama berdasarkan spesies ikan di mana
nodavirus dipencilkan. Lin et al (2001) melaporkan terdapat dua jenis virus baru iaitu
malabaricus grouper nervous necrosis virus (MGNNV) dan dragon grouper nervous
necrosis virus (DGNNV). Keputusan ini dicapai dengan mengklon dan menyusun
segmen RNA2 daripada kedua-dua jenis virus ini yang dipencilkan daripada
Epinephelus malabaricus (malabaricus grouper nervous necrosis virus, MGNNV) dan
Epinephelus lanceolatus (dragon grouper nervous necrosis virus, DGNNV). Susunan
RNA2 daripada kedua-dua spesies ikan adalah 99% sama dengan susunan segmen
RNA2 daripada SINNV (Lin et. al., 2001)

22  Penyakit viral nekrosis sistem saraf (VNN)

Betanodavirus adalah agen penyebab kepada penyakit viral nekrosis sistem saraf

(viral nervous necrosis,VNN) atau encephalopathy dan retinopathy (VER) pada ikan
(Gomez er al. 2006; Barker et al. 2002; Grove et al. 2003). VNN atau VER



merupakan salah satu penyakit serius yang menjangkiti larva dan anak ikan marin.
Penyakit VNN adalah bersifat neuropatogenetik dan menunjukkan kesan kerosakan
yang ketara pada neuron di mana betanodavirus akan menyerang bahagian sistem
saraf termasuk retina yang seterusnya akan menyebabkan vakuolasi dan regenerasi
neuron pada keseluruhan sistem saraf (lkenaga et al. 2002; Nguyen et al, 1996).
Selepas menjangkiti sistem saraf, replikasi virus akan berlaku dan seterusnya virus

akan diangkut ke sistem saraf melalui sinaps (Ikenaga et al. 2002).

2.3 Simptom-simptom VNN

Ikan yang telah dijangkiti nodavirus akan menunjukkan tanda-tanda seperti tabiat
berenang yang abnormal (Foto 2.1) (Gomez et al. 2006), berwarna gelap (Foto 2.2),
hilang selera makan, pembesaran pada pundi renang (Foto 2.3) dan menunjukkan
kadar kematian yang tinggi (Peducasse et al. 1999). Apabila ujian histopatologi
dijalankan, terdapat kesan-kesan vakuolasi (Rajah 2.1) dan degenerasi pada tisu otak
dan retina ikan (Peducasse et al. 1999) dan apabila diperhatikan di bawah mikroskop
elektron, terdapat pengumpulan zarah virus. Pada bahagian organ lain seperti hati,

insang, dan usus, tiada vakuolasi dan degenerasi berlaku (Peducasse et al, 1999).

Apabila tisu diperhatikan di bawah mikroskop elektron, terdapat granul seperti
melanin (Rajah 2.2) pada retina ikan yang djiangkiti (Johansen et al. 2002) di mana
sel di katakan mengalami melanomakrofaj (MMP). Pada spesies ikan Aslantic halibut,
MMP secara umumnya terletak di pusat melanomakrofaj yang terdapat dalam ginjal

dan limfa. MMP berfungsi sebagai pertahanan melawan pelbagai  jenis

